
ᐊᐅᓚᑦᑎᔨᒃᑯᓐᓄᑦ ᑐᕌᖓᔪᖅ ᓇᐃᓪᓕᒋᐊᖅᓯᒪᔪᖅ ᑐᑭᓯᒋᐊᕈᑎᒃᓴᖅ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᐊᓂᒃᓯᓯᒪᔪᑦ ᓯᕕᑐᔪᒃᑯᑦ ᕿᒥᕐᕈᔾᔪᑎᒥᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑐᒡᓕᐊᒍᑦ ᐃᒪᕐᒧᑦ 

ᓚᐃᓴᓐᓯᖓᓂᒃ 2AM-MEL1631-ᒥᒃ ᐋᖅᑭᒋᐊᕈᒪᑉᓗᒍ ᑐᒃᓯᕋᐅᑎᒥᒃ ᑐᓂᕐᕈᑕᐅᓚᐅᖅᑐᒥᒃ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᐊᒐᓯ 27, 

2020-ᒥ.  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑐᓂᓯᓚᐅᖅᑐᑦ ᑐᒃᓯᕋᐅᑎᒥᒃ ᐋᖅᑭᒋᐊᖅᓯᔪᒪᓂᕐᒧᑦ ᐅᑯᑎᒎᓇᖅ ᓚᐃᓴᓐᓯᒃᑯᑦ: 

 ᐅᑉᓗᒥᒧᑦ ᑲᑎᖦᖢᒋᑦ ᑕᓯᕐᔪᐊᕐᒨᖅᐸᓪᓕᐊᔪᑦ; 

 ᐃᓚᕙᓪᓕᐊᔪᑦ ᐊᕐᕌᒍᑕᒫᒃᑯᑦ ᐃᒪᑦᑎᐊᕙᒃᑯᑦ ᐃᒥᖅᑕᐅᖃᑦᑕᖅᑐᑦ; 

 ᐊᓯᖏᑦ ᐱᖁᑕᐅᓯᕝᕕᑦ; 

 ᐅᑉᓗᒥᒧᑦ ᖃᓄᐃᓕᖓᓕᕐᒪᖔᑕ ᐊᒃᑕᑯᓄᑦ ᖃᓄᖅᑑᕈᑕᐅᓇᓱᒃᑐᑦ; 

 ᐅᔭᕋᖕᓂᐊᕐᕕᖕᒥ ᐊᑉᖁᑎᓕᐅᕋᓱᒃᑐᑦ; ᐊᒻᒪᓗ 

 ᖃᓄᐃᓕᖓᓕᕐᒪᖔᑦ ᓯᕗᓂᐊᒍᑦ ᒪᑐᓯᓇᔭᕐᓂᖅ ᐊᒻᒪᓗ ᓄᓇᐅᑉ ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖅᑎᑦᑎᕙᓪᓕᐊᓂᐊᕐᓗᓂ 

ᐸᕐᓇᐅᑎ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᒃᑲᓐᓂᕈᒪᔪᑦ ᐃᑲᔪᖅᑐᐃᙱᒻᒪᑕ ᐃᓚᓯᒋᐊᕋᔭᕐᓂᕐᒧᑦ TDS-ᓂᒃ ᓴᖅᑭᑎᑦᑎᓂᐅᕙᒃᑐᒥᒃ 

ᓴᖅᑭᑉᐸᓪᓕᐊᔪᒃᑯᑦ ᐅᕝᕙᓘᓐᓃᑦ ᐊᑯᑦᑎᕕᐅᑉ ᐃᓱᐊᓂ.  ᑲᖏᖅᖠᓂᕐᒥᐅᑦ ᐃᓱᒫᓘᑎᖃᕐᓂᕋᖃᑦᑕᖅᓯᒪᖕᒪᑕ ᐊᒡᓂᒍ ᐃᒍᒃᑯᑦ 

ᑐᑭᓯᕋᐅᑎᖓᓂᒃ ᐃᓚᓯᒋᐊᕈᒪᑎᓪᓗᒋᑦ ᓴᖅᑭᑎᑕᐅᕙᒃᑐᓂᒃ ᒪᓕᒃᑕᐅᔭᕆᐊᓕᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒡᓗᒋᑦ.  ᐃᓗᐃᑦᑐᒃᑯᑦ, 

ᐃᓕᓯᖃᑦᑕᕐᓂᖅ ᑕᓯᕐᔪᐊᕐᒧᑦ CP1-ᑯᑦ ᑲᑕᒃᑎᕆᓯᒪᖕᒪᑕ ᐃᓄᐃᑦ ᐃᓱᒪᒋᓯᒪᔭᖏᓐᓂᒃ ᐃᒪᖁᑎᒋᔭᐅᔪᒃᑯᑦ ᐃᓕᖅᑯᓯᑐᖃᑎᒍᑦ 

ᐃᒥᖅᑕᕐᕕᐅᖃᑦᑕᖅᑎᓪᓗᒍ, ᐊᒻᒪᓗ ᐃᓚᓯᒋᐊᖅᓯᔪᒪᓂᖏᑦ TDS-ᑯᑦ ᐱᕙᓪᓕᐊᑎᑦᑎᑐᐃᓐᓇᕐᓂᐊᖅᑐᑦ ᐃᓱᒫᓘᑎᓕᖕᓂᒃ.  

ᐋᖅᑭᒋᐊᖅᓯᓂᖅ ᐊᑐᖅᑕᐅᔪᒪᓂᖅᓴᖅ ᖃᓄᐃᓕᔭᐅᙱᓐᓂᖅᓴᐅᖁᑉᓗᒍ ᐃᒪᖅ. 

ᐊᒡᓂᒍ ᐃᒍᒃᑯᑦ IR-ᑯᑦ ᑭᐅᔾᔪᑎᖓ ᑭᐅᔾᔪᑎᖃᖅᑐᖅ ᖃᑉᓯᑲᓪᓚᖕᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔭᕆᐊᑐᔪᒃᑯᑦ 

ᐅᖃᐅᓯᕆᓯᒪᔭᖏᓐᓄᑦ ᐊᒻᒪᓗ ᑐᑭᓯᒋᐊᕈᑕᐅᔪᒪᔪᓄᑦ, ᐋᖅᑭᒋᐊᖅᓯᓯᒪᔪᖅ ᖁᓕᓂᒃ 13-ᖑᓚᐅᖅᑎᓪᓗᒋᑦ ᐃᓱᒫᓘᑕᐅᔪᑦ ᑕᒪᓐᓇ 

ᐱᔭᕆᐊᑐᔪᖅ ᕿᒥᕐᕈᓂᐅᔪᖅ ᐱᔾᔪᑎᒋᑉᓗᒍ.  ᑭᓯᐊᓂᓕ, ᐅᑯᐊ ᐃᖢᐊᖏᓕᐅᕈᑕᐅᔪᑦ ᐋᖅᑭᒃᑕᐅᓯᒪᙱᑦᑐᑦ ᓱᓕ ᐊᒻᒪᓗ ᑲᔪᓯᑎᑕᐅᔪᑦ 

ᓯᕗᒻᒧᑦ. ᓇᐃᓪᓕᒋᐊᖅᓯᒪᔪᒃᑯᑦ ᐅᑯᐊᖑᔪᑦ: 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-IR#1: ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᑦᑎᐊᖅᓯᒪᙱᒻᒪᑕ ᓱᖕᒪᑦ ᐃᓚᓯᒋᐊᕆᐊᖃᕐᒪᖔᕐᒥᒃ 

TDS-ᒥᒃ ᑕᓯᕐᔪᐊᕐᒧᑦ.  ᐊᓯᖏᑦ ᑐᑭᓯᒋᐊᕈᑎᒃᓴᑦ ᐱᔭᐅᔭᕆᐊᓖᑦ ᓱᓕ ᐊᑐᐃᓐᓇᐅᔪᑦ ᐊᐅᓚᑦᑎᓂᕐᒧᑦ ᖃᓄᖅᑑᕈᑏᑦ 

ᐃᓕᐅᖅᑲᐃᔾᔪᑎᒃᓴᒃᑯᑦ ᐃᒪᕐᒧᑦ CP1-ᒧᑦ ᓄᑖᒥ ᐃᓕᓯᕝᕕᐅᔪᒪᔪᒥ ᐱᐊᓂᒍᑕᐅᔪᓐᓇᖁᑉᓗᒋᑦ.  ᓇᓗᓇᐃᔭᐃᖃᑦᑕᖅᑐᒍᑦ 

ᐱᕕᒃᓴᕆᔭᐅᔪᓂᒃ ᐱᐅᓯᕚᓪᓕᖁᑉᓗᒋᑦ ᐊᐅᓚᑦᑎᔾᔪᑏᑦ ᐱᒋᐊᕈᑎᒃᑯᑦ ᐊᑑᑎᖃᕈᓐᓇᕐᒪᑦ ᓱᓕ ᖃᓄᖅᑑᕈᑎᒃᑯᑦ 

ᑐᒃᓯᕋᐅᑕᐅᔪᒧᑦ 3,500 mg/L TDS-ᒧᑦ ᐃᓕᔭᐅᔪᒪᔪᒃᑯᑦ. 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-IR#9: ᐃᓱᒫᓘᑕᐅᓪᓚᕆᒃᑐᖅ ᓱᓕ ᐊᒡᓂᒍ ᐃᒍᒥ ᐊᑐᖅᑕᐅᔪᓐᓇᖅᑐᑦ ᐱᔾᔪᑎᒋᑉᓗᒋᑦ 

ᐊᑐᓕᖅᑎᕆᓂᕐᒧᑦ ᕿᓚᒥᐅᔪᒃᑯᑦ ᑕᕆᐅᓕᒃ ᓄᓇᒥ ᐊᐅᓚᑕᐅᓇᔭᕐᓂᖓᓄᑦ ᖃᓄᖅᑑᕈᑎᒃᓴᒧᑦ ᑕᓯᕐᔪᐊᕐᒥ.  ᓄᓇᒥ 

ᐃᒪᖁᑎᒋᔭᐅᔫᑉ ᐃᓂᖃᕐᕕᖓ ᐊᑐᓕᖅᑎᕆᓂᐊᕐᓗᓂ ᒫᓐᓇᐅᔪᒃᑯᑦ ᖃᓄᖅᑑᕈᑕᐅᔪᒪᔪᓄᑦ ᐊᑑᑎᖃᕈᓐᓃᕐᓂᐊᕐᒪᑕ ᒪᐃ 

ᕿᑎᐊᓂ 2021-ᒥ, ᐊᒻᒪᓗ ᐊᑐᓕᖅᑎᕆᓂᖅ ᓱᑉᓗᓕᖕᒥᒃ ᐊᐅᓚᑦᑎᓂᕐᒧᑦ ᓄᓇᒥ ᐃᒪᕐᒥᒃ ᓯᕗᓂᒃᓴᒧᑦ ᐅᖓᓯᒃᑐᒧᑦ 

ᓴᖅᑭᑎᑕᐅᔪᓐᓇᔾᔮᙱᖦᖢᓂ ᑭᓯᐊᓂ 2022-ᒥ. 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-IR#11: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᒃᓯᕋᖅᑐᑦ ᐊᒡᓂᒍ ᐃᒍᒃᑯᑦ 

ᓂᑉᓕᐅᑎᖃᖁᑉᓗᒋᑦ CP2 ᒥᒃᓵᓄᑦ ᐊᑐᖅᑕᐅᓇᔭᖅᑐᒥᒃ ᕿᓚᒥᐅᔪᒃᑯᑦ ᐊᑐᖅᑕᐅᔪᓄᑦ ᐃᒪᕐᓄᑦ ᐃᓂᖃᕐᕕᐅᓗᓂ 2021-ᒥ 

ᐃᒪᑦᑎᐊᕙᖕᓄᑦ ᐱᔾᔪᑎᒋᑉᓗᒍ ᑕᕆᐅᓕᒃ ᐃᒪᖅ ᐱᑕᖃᖅᑎᓪᓗᒍ CP1-ᒥ ᑎᑭᐅᑎᓂᐊᕐᓂᖓ ᒪᐃ ᕿᑎᐊᓂ, 2021-ᒥ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓯᕕᑐᔪᒃᑯᑦ ᕿᒥᕐᕈᓂᖓ ᓇᓗᓇᐃᖅᓯᓯᒪᔪᖅ ᖃᑉᓯᑲᓪᓚᖕᓂᒃ ᐊᓯᖏᓐᓂᒃ ᐃᓱᒫᓘᑕᐅᔪᓂᒃ ᐊᒡᓂᒍ 

ᐃᒍᒃᑯᑦ ᑐᒃᓯᕋᐅᑎᖓᒍᑦ.  ᓄᑖᑦ ᓯᕕᑐᔪᒃᑯᑦ ᐃᓱᒫᓘᑕᐅᔪᑦ ᓇᐃᓪᓕᒋᐊᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ ᐃᒪᓐᓇ: 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-TC#1: ᐊᑐᓕᖁᓯᒪᔭᖅᐳᑦ ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᖁᑉᓗᒋᑦ SSWQO chloride-ᒧᑦ 

ᐊᑯᑦᑎᕕᐅᑉ ᐃᓱᐊᓂ ᐊᒻᒪᓗ ᐊᒃᑐᖅᑕᐅᓂᓕᖕᒥᒃ ᐊᕙᑎᑉᑎᓐᓂᒃ ᑕᓯᕐᔪᐊᕐᒥ ᐱᑕᖃᕐᓂᖅᐹᖑᖕᒪᑦ TDS-ᒥᒃ ᑕᓯᕐᔪᐊᕐᒥ 

ᐊᓯᔾᔨᑳᓪᓚᒐᔭᖅᐸᑦ TDS ᓴᖅᑭᓐᓂᐊᕐᓂᖓ. 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-TC#2: ᐊᓯᖏᑦ ᐱᔾᔪᑕᐅᔪᑦ ᓴᖅᑭᑎᑕᐅᔭᕆᐊᓖᑦ ᓇᓗᓇᐃᖅᓯᓇᓱᒃᑎᓪᓗᒋᑦ ᓱᖕᒪᑦ 

ᐃᒪᖁᑎᒋᔭᐅᕙᒃᑐᒥᒃ ᐊᑐᕈᒪᓇᔭᕐᒪᖔᑕ.  ᐊᑐᓕᖁᖕᒥᔭᖅᐳᑦ ᐊᒡᓂᒍ ᐃᒍᒃᑯᑦ ᐅᖃᖃᑎᒌᖁᑉᓗᒋᑦ ᖃᓄᖅ 

ᐊᒃᑐᖅᓯᓂᖃᕐᓂᐊᕐᓂᖏᓐᓄᑦ ᐱᑦᑕᐃᓕᔾᔪᑕᐅᓇᔭᖅᑐᓂᒃ ᑐᕌᕐᓂᖅᓴᐅᓇᔭᕐᓂᕐᒧᑦ ᓇᓗᓇᐃᔭᐃᓂᕐᒧᑦ ᐃᒪᐅᑉ 

ᖃᓄᐃᓐᓂᕆᓂᐊᖅᑕᖓᓂᒃ ᑕᓯᕐᔪᐊᕐᒥ. 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-TC#3: ᐃᓱᒫᓘᑎᖃᖅᑐᒍᑦ ᐊᒡᓂᒍ ᐃᒍᒃᑯᑦ ᐃᓚᐅᖃᑕᐅᑎᑦᑎᓚᐅᙱᒻᒪᑕ 

ᐊᑐᖅᑕᐅᓇᔭᖅᑐᒥᒃ TSF-ᑯᑦ ᓇᐅᒃᑰᕐᕕᐅᓇᔭᖅᑐᒧᑦ.  ᐃᓱᒫᓘᑎᖃᖅᑐᒍᑦ ᑕᒪᓐᓇ ᓴᖅᑭᑎᑦᑎᑐᐃᓐᓇᕆᐊᖃᕐᒪᑦ 

ᓂᕆᐅᒋᔭᐅᔫᑉ ᑐᖔᓂ ᐃᒪᐅᑉ ᖃᓄᐃᓐᓂᕆᓂᐊᖅᑕᖓᓄᑦ ᓱᓇᓂᒃ ᐃᓗᓕᖃᕐᓂᐊᕐᓂᖓᓄᑦ ᓈᒻᒪᒍᓐᓃᖅᑎᑦᑎᓇᔭᕐᒪᖔᓪᓗ 

ᐋᖅᑭᒋᐊᕈᑕᐅᓇᔭᖅᑐᒃᑯᑦ ᐸᕐᓇᐅᑎᒃᑯᑦ. 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-TC#4: ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓱᒫᓘᑎᓖᑦ ᓈᒻᒪᙱᑦᑐᑦ 

ᐊᑐᖅᑕᐅᔪᓐᓇᖅᑐᑦ CP1-ᒥ ᐊᒻᒪᓗ D-CP1-ᒥ ᓴᖅᑭᑎᑦᑎᑐᐃᓐᓇᕆᐊᖃᕐᒪᑕ ᐊᑦᑎᖕᓂᖅᓴᒃᑯᑦ ᓯᓚᐅᑉ ᖃᓄᐃᓐᓂᖓᓄᑦ 

ᓂᕆᐅᒋᔭᐅᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᒪᓕᒃᖢᒍ ᐃᒪᒃᑯᑦ ᓯᐊᒻᒪᒃᑕᐃᓕᕝᕕᑦ ᐅᕝᕙᓘᓐᓃᑦ ᐸᐸᑦᑎᕕᑦ ᑕᓰᑦ 

ᓈᒻᒪᙱᑦᑑᓕᕋᔭᕐᓂᖏᓐᓄᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓇᓗᓇᐃᔭᐃᓯᒪᔪᑦ ᒪᕐᕉᖕᓂᒃ ᐃᒪᕐᒧᑦ ᐊᐅᓚᑦᑎᔾᔪᑎᓂᒃ 

ᖃᓄᖅᑑᕈᑎᓂᒃ ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᔪᓐᓇᖅᑕᖏᓐᓂᒃ ᐱᕙᓪᓕᐊᖁᓇᒍ TDS ᓴᖅᑭᓐᓇᔭᕐᓂᖓᓄᑦ ᑕᓯᕐᔪᐊᕐᒥ 

ᐸᐸᑦᑎᕕᐅᔪᖅ ᓈᒻᒪᒍᓐᓃᑳᓪᓚᖕᓂᖅᐸᑦ.  ᑕᒪᒃᑯᐊ ᐃᑲᔫᑕᐅᓇᔭᖅᑐᑦ ᑲᒪᒋᓂᐊᕐᓗᒋᑦ ᓄᓇᓕᖕᒥ ᐃᓱᒫᓘᑕᐅᔪᑦ 

ᐊᒃᑐᖅᑕᐅᓂᖃᕋᔭᖅᑐᓄᑦ ᐃᒪᕐᒧᑦ ᐊᒻᒪᓗ ᐃᒪᓐᓇᐃᑦᑐᑦ: 

o ᐊᑦᑎᖕᓂᖅᓴᒃᑯᑦ ᑲᒪᒋᔭᐅᓇᔭᕐᓂᖓ CP5 RO ᐊᑐᖅᑕᐅᔪᖅ ᐱᑕᖃᙱᓐᓂᖅᓴᐅᑎᑦᑎᓇᔭᖅᑐᖅ TDS-ᒥᒃ 

ᑕᓯᕐᔪᐊᕐᒥ. 

o ᐊᓯᔾᔩᓂᖅ ᑕᒪᐃᓐᓂᒃ ᐃᒪᖁᑎᒋᔭᐅᔪᓂᒃ CP1-ᒥ Melvin Bay-ᒧᑦ. 

 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ-TC#5:  ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᓯᒪᔪᑦ ᐃᑉᔪᖓ ᐃᒪᖓᓗ ᖃᐅᔨᓴᖅᑕᐅᓂᐊᕐᒪᑦ 

ᓇᓗᓇᐃᔭᐃᓂᕐᒧᑦ ᑲᖏᖅᖠᓂᕐᒥ ᐱᓕᕆᕝᕕᐅᔪᖅ ᓯᕗᓂᒃᓴᒥ ᓱᕈᖅᑕᖃᕋᔭᕐᒪᖔᑦ.  ICRP ᐃᓚᐅᖃᑕᐅᑎᑦᑎᙱᑦᑐᖅ 

ᐃᑉᔪᕆᔭᐅᔪᒃᑯᑦ ᐃᒪᕆᔭᐅᔪᒃᑯᓪᓗ ᖃᓄᐃᓐᓂᖓᓄᑦ ᖃᓄᐃᓕᐅᕈᑎᖃᕋᔭᕐᓂᕐᒧᑦ  ᖃᐅᔨᓴᕈᑕᐅᖁᑉᓗᒍ ᒪᑐᓕᕐᓂᖅᐸᑦ 

ᑲᖏᖅᖠᓂᕐᒥ ᐱᓕᕆᕝᕕᐅᔪᖅ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓇᓗᓇᐃᔭᐃᔪᒪᔪᑦ ᐅᖃᖃᑎᒌᒍᑕᐅᓚᐅᖅᑐᓂᒃ ᐊᒡᓂᒍ ᐃᒍᒃᑯᓐᓄᑦ ᖃᓄᖅ ᓴᐳᓐᓂᐊᖅᓯᒪᖕᒪᖔᑕ 

ᐊᒻᒪᓗ ᐃᒪᐅᑉ ᐊᑐᖅᑕᐅᓂᖏᓐᓂᒃ ᑲᔪᓯᔪᓂᒃ ᐊᒻᒪᓗ ᐋᖅᑭᒃᑕᐅᔭᕆᐊᖃᖅᑐᓂᒃ ᓱᓕ.  ᓂᕆᐅᒃᑐᒍᑦ ᖃᓄᐃᓕᐅᓕᕐᒪᖔᑉᑕ ᐅᑉᓗᒥᒧᑦ 

ᑐᓴᖅᑎᑦᑎᓇᔭᕐᓂᑉᑎᓐᓄᑦ ᑲᑎᒪᔨᓄᑦ ᑭᖑᓪᓕᖅᐹᒃᑯᑦ ᑐᓂᕐᕈᑎᒋᔭᕆᐊᖃᖅᑕᑉᑎᓐᓂᒃ. 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓇᓗᓇᐃᔭᐃᔪᒪᖕᒥᔪᑦ ᐃᓱᒫᓘᑕᐅᓯᒪᔪᓂᒃ ᐊᒡᓂᒍ ᐃᒍᒃᑯᑦ ᐱᔾᔪᑎᖃᖅᑐᒃᑯᑦ 

ᖃᐅᔨᓴᖅᓯᒪᙱᑕᖏᓐᓂᒃ ᐊᓯᔾᔩᓂᕐᒧᑦ ᑕᒪᐃᓐᓂᒃ ᐃᒪᖁᑎᒋᔭᐅᔪᓂᒃ CP1-ᒥ ᐃᒪᖁᑎᒋᔭᐅᔪᓄᑦ ᐊᕙᑎᑉᑎᓐᓂᒃ ᑯᕕᖅᑕᕐᕕᐅᓇᔭᖅᑐᓄᑦ.  

ᐊᔭᐅᖅᑐᐃᔪᒍᑦ ᐊᒡᓂᒍ ᐃᒍᒃᑯᓐᓂᒃ ᖃᐅᔨᓴᐃᖁᑉᓗᒋᑦ ᐃᒪᖁᑎᒋᔭᐅᔪᓂᒃ ᐃᓗᓕᖃᕐᒪᖔᑕ ᐃᒪᖁᑎᒋᔭᐅᔪᑦ ᐊᐅᓚᑕᐅᔪᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ. 


